
Kane ka skhim jong u Myntri Rangbah
ne ka Chief Minister's Farm Plus Scheme ka
la sam ïa ki katto katne ki tiar thung
jingthung, kynthup ïa u sohmarit, cashew bad
cinnamon sha ki nongïoh jingmyntoi ha ki
shnong kum ka Raksanara, Kalaichar,
Balughat, Josipara, Merenggipara,
Chibongnara, Taranara bad Garagre.

La bynrap ba hapoh ka Centrally Spon-
sored Mission for Integrated Development of

Ïoh jingmyntoi ki nongrep na ki symbai ba la sam da
Horticulture (MIDH), ka pynïoh ïa ki tiar ban
thung ïa u soh dragon sha ki nongïoh
jingmyntoi ha Kumligaon.

Kane ka skhim kaba dei kum shi bynta
jong ka sorkar ka trei shitom ban bteng ban
kyntiew ïa ka rep ka riang ban pynbun jait
ka ïoh ka kot na ka rep bad bad ban
pynkhlaiñ ka lad ka lynti ban ïoh pisa ki
nongrep ha kylleng ka South West Garo
Hills.

paidbah ha kane ka jingïakob
ka ban long ha Jaipur.

Kum ka samla kaba la jop
teng ïa ka Miss teen Jowai,
Teenager Pageant ka samla
ka la ai mynsiem ïa ki para
samla ba kin iaineh skhem
ha ki jingthmu khnang ba kin
poi sha ka thong bad ha
kajuh ka por ban ym klet pat
ïa ka kam.

Ka Samla Aishwariya
kaba la shah jied ban leit sha
ka kyrdan kaba khatduh sha
katei ka jingïakob thei
bhabriew bad ka ban
mihkhmat na jylla
Meghalaya, ka la ong ba ka

Pynkhreh leit ïakhun ka samla Aishwariya sha ka Miss Teen
la sdang ban sngewtynnad ïa
kane ka kam naduh ba ka
dang don ha ka rta kaba 14
snem ha kaba ka la ïakhun ïa
ka jingïakob ïa ka Miss
Jaiñtia Queen ha u snem 2024
bad hadien kane ka la mad
ki jingeh bad ka hap ban
sangeh shwa kine ki
jingïakob na ka daw ba ka
hap ban ïaid shakhmat shwa
ha ki jingpule kum ka jingleit
pule ha ka klas kaba 11 bad
kaba 12 bad ban pynkhreh ïa
ka eksam NEET naba ka
angnud ban pule doktor.

"Ha kane ka jingïakhun
kaba nyngkongeh ïa kane ka

Miss Diva Teen nga la long
kaba la pynkhreh bha, nga la
practice bad nga kwah shisha
ban jop bad ban wanrah
burom bad jingsarong ïa ka
Meghalaya," ong ka Samla
Malang.

Ka la ong ba ki don haduh
39 ngut kiba ïakhun na
kylleng ki jylla ka ri bad kin
don ruh haduh 3 round. "Nga
pynshlur ïa ki samla ba dei
ban ngeit halade bad kaei
kaei kaba kwah dei ban ïaid
shakhmat naba phin poi sha
khlieh jong ka nam," ka la ong.

Katba u mama Dr. Dave
Fredrick Malang u la ong ba

ka samla Aishwariya ka la
angnud ïa kane ka kam
naduh ba dang khynnah bad
ka la iaineh haduh mynta ban
poi sha kane ka kyrdan ban
shahjied haduh kane ka
kyrdan jingïakob kaba heh
duh ha India, kumta u la
kyrpad ïa baroh ban ai ka
jingkyrshan kaba khlaiñ na
ka bynta jong ka.

Ka samla Aishwariya ka
la sam ruh ïa ki jingim jong
ka halor kane ka kam bad
pynshlur ïa ki samla ban iaid
shakhmat ki jingphoh sniew
da ka jingshaniah bad
jingaiti.

ne President ha ka BJP shwa
ka election, u bah Hek u la
athuh kane ka shong ha ka
jingpeit jong ki nongïalam na
Delhi.

Halor ka jingkylli hato un
ïa aireng ne em ha kane ka
by election MP sha Lok
Sabha, na ka liang u bah Hek
u la ïathuh ba un ym ïa aireng
satia.U la ïathuh hooid na ka
liang ki nongïalam ka party
ki la wan ïakren bad u ba un
ïa khun ïa ka bye election
hynrei u la kyntait namar u
don kiwei kiwei ki kam ban
leh.

“ Ha kaba sdang eh ki
nongïalam ki la wan pynbor
ïa nga ban ïakhun ïa ka bye
election hynrei nga la kyntait
namar ka pynpaw ha ki ba ki
dang don kiwei kiwei ki kam
ba nga hap ban pyndep
kumta ngam lah satia ban
ïakhun ïa ka election. Kaba
sah mynta ka shong ha ka
party ïano kan pynïakhun”
ong u bah Hek.

U la ïathuh, na ka liang
jongu u la tyrwa ïa ka kyrteng
jong u bah Sanbor Shullai,
MLA ka South Shillong Con-
stituency bad mynta ka
shong ha u la un pdiang ne
em ïa kane ka jingtyrwa.

U snem 2028 un
dei u snem jong

ka BJP ha

lang bad kila kren sani bha halor kane ka amendment Bill
2026, ha ka jingialang ba la pynlong ha Jaiaw Lumbatemon.

Haba kren bad ki lad pathai khubor hadien ba la wai ka
jingïalang u Bah RL Blah uba dei u President jong ka Synjuk
ki Nongsynshar Shnong ka Bri u Hynniewtrep u la ong, "Ngi
la shim rai ban pyrshah ïa ka amendment Bill 2026 jong ka
Khasi Hills Autonomous District Council bad dawa ruh ban
weng noh ïa ka notification".

"Ka rai kaba ar ka long ban pynphai biang ïa ka bill bat
ban thoh sha baroh baroh ki shnong ki thaw ryngkat bad ki
Hima ban ïatrei lang bad ban ai da ka jingthoh sha u Lat ka
jylla bad kumjuh ruh sha u Myntri ka tnad DCA bad ngin
kynduh ruh ïa u Myntri Rangbah ka jylla" ong u Bah Blah.

Ïa kane ka Resolution ngin ai copy lang ruh sha u Chief
Executive Member (CEM) jong ka Khasi Hills Autonomous
District Council (KHADC) u Bah Winston Tony Lyngdoh, u
la ong.

Shuh shuh u Bah Blah u la ong ba ka dawbah jong ka
jingpyrshah halor ka amendment Bill caluse 16 ba la weng
noh ïa ka kyntien 'inconsultation' bad ki Dorbar Shnong, ki
Dorbar Raid bad Dorbar Hima.

"Katkum ba kren u Executive Member u la ong ba man
ka por sha ka por la ïa kren ïa kane ka mat hynrei khlem poi
shaei shaei ka slem, Ngi ngim pyrshah ïa ki rai jong ka Dis-
trict Council ngi don ryngkat haba ïadei bad digitalise ïa
kine ban ïada ïa ka khyndew ka shyiap ngi don lang ryngkat

Shimrai ka SNSBH ban pyrshah jur ïa ka Amendment Bill 2026 jong ka KHADC
bad ki" ong u Bah Blah.

Shuh shuh u Bah Blah u la ong,"Hynrei ban ong pat ban
gin ym shim shuh ïa ka consultatioh  ne ïamir jingmut bad
ngi ki dorbar shnong bad kumjuh ruh ïa ki Dorbar Hima bad
Dorbar Raid ïa kane te ngim lah ban pdiang namar haduh
mynta mynne lada phi leit mynta ka registration ha ka jylla
hapoh ka tnad Revenue   ki pynshong nongrim halor ka dulir
ka pata ba soi da u Rangbah Shnong ka don ka iktiar ha ka,
hynrei kumba long mynta ïa ngi ym ithuh shuh bad yn leh
beit da ka District Council bad kane ka daw ba ngi pyrshah
namar ïa kaba lah don ieh kan sah beit kumto".

Haba kylli, u Bah Blah u la ong ba lada kim khot ngin ym
leit ban pan jingshai namar ba ki shim ïa ka rai khlem pyntip
lang ïa ruh bad ha ka jingshisha kila dei ban khot lang em.

Na ka liang u Bah Bantylli Nari uba dei u Rangbah Shnong
ka Dorbar Shnong Nongrim Hills uba dei ruh u President
jong ka Synjuk ki Rangbah Nongthymmai Pyllun u la ong,
kaba kongsan mynta ka long ban pynsangeh ïa ka jingmynjur
jong u Lat ka jylla namar ba ïa kane ka kam kila leit sha ka
tnad DCA lah palat ar taiew.

"Kaba kongsan eh ka long ban pynsangeh ïa u Lat ka
jylla bad ban pynsngewthuh ha u Lat ïa ka jingshai ha u Latt
halor kane bill ba u Lat ka jylla un ym ai ïa ka jingmynjur ba
kan ym long aiñ bad ngin sa kynduh ruh ïa u Myntri ka tnad
DCA bad lada don ka jingkhot na KHADC ngin sa ïa peit bad
ïa pyrkhat" ong u Bah Nari.

Kane ka jingthmu ka long
ban pynlong ïa ki skul kiba
kham suk na ka bynta ki
khynnah kiba don jingduna
ha ki dkhot met katba ka dang
kyntiew ïa ka jingpynneh
pynsah ïa ka um kaba neh.Yn
buh ïa ki kor lum um slap na
tnum ïing, kynthup ïa ki nala
um, ki pipe ba tuid um
shapoh, ki jaka pynkhuid bad
ki jaka buh ne pyndap um,
katba ïa ki ramp ryngkat bad
ki jingbat kti yn shna katkum
ki kyndon ba la buh ban ioh
rung khlem jingkhanglad ban
pynthikna ïa ka jingsuk ban
rung sha ki kamra klas.

La bthah ïa ki heh jong ki
skul, ki Junior Engineer bad
ki Cluster Resource Coordi-
nator ba kin buddien bha ïa
ka jinglong jingman bad ka
jingpyntrei ïa ki kam ha ka

400 tylli ki skul LP bad UP jong ka sorkar ki ïoh
por kaba biang.

Ki skul kin hap ruh ban
aiti man la u bnai ïa ka
kaiphod jong ka jingkiew
shaphrang jong ka kam bad
ka pisa tyngka, ryngkat bad
ki dur ba la shon, ha ka por
bad hadien ba la dep pyndep
ïa ki projek.

Ynda la dep, yn hap ban
aiti ïa ka syrnod jong ka
jingpynshisha bal ah pyndep
ïa ka kam, ki jingthoh ha ka
jinglut jingsep, ki bill, ki
voucher bad ki jingtip ba
bniah jong ka bank account
na ka bynta ban pyllait ïa ki
jingsiew pisa.

U Myntri Rangbah ka
jylla u Conrad K. Sangma u
la pynpaw bunsien ïa ka
jingangnud jong ka sorkar
ban pynbha ïa ki lad pule
puthi.

"Ka jingthmu jong ngi ka
long ban pynthikna ba uwei
pa uwei u khynnah un pule
ha ka skul kaba don ki jingtei
kiba kham bha, ki lad ki lynti
kiba kham bha bad ka jaka
pule kaba biang.Ngi pynlong
ïa ki jingbei tyngka kiba neh
ban pynkylla dur ïa ki skul
sorkar ha kylleng ka
Meghalaya," ong u Myntri
Rangbah ka Jylla.

Ki heh ophisar sorkar ki
la ong ba kane ka jingthmu
ka dei shi bynta jong ka
jingpyrshang kaba kham heh
jong ka jylla ban
pynthymmai ïa ki skul sorkar
da kaba thaw ïa ki jaka pule
kiba kham shngaiñ, kiba
kham kynthup lang bad kiba
lah ban pynneh pynsah ïa ka
mariang na ka bynta ki
khynnah skul.

maham bad ka kyntu jur ïa ki nongtrei sorkar ba kidei ban wan trei ha ki sngi long trei bad
kumjuh ruh ïa kito ki nongtrei kiba leh mon bad ki bym ju wan trei tista bad kiba ju pep trei
ha ki sngi long trei khlem kino kino ki kam.

Ka seng ka maham ba lada ka dang lap ba kane ka dang ïai bteng na ka liang ka seng kan
sa leh da kaba tyngeh namar kane ka jingleh ka jong ki ka pynduh nong ïa u paitbah ka dong
ka thain haba ki leit donkam lada kim lap ba don nongtrei ha ki sngi long trei.

Naka liang ka seng hadien ka jing jurip ka lap ia shibun ki office sorkar kiba la sator
kiba la jot kumta ka seng ka kyntu ia ka sorkar ba ka dei ban leh ei² ban maramot ia kito ki
building kiba la jot khang ba kan long kaba itynnad bad kaba donburom.

Duhnong ki paidbah ka Mawsynram bympoi

pyntbit. Kumta mar mar la
shim khia ïa ka kam da kaba
ïaid kat kum ki kyndon aiñ”
ong ka MSSDS.

Ka Society ka la pynpaw
ba mar mar ka la  bthah ïa
kito kiba phah pyntbit ne
Training and Placement Pro-
vider (TPP) ban ïakren bad
baroh kiba phah leit pyntbit
bad ban phah wanphai noh
ïa ki sha ka jylla ha ka jinglut
jingsep jongka sorkar. Arngut
na kiba phah leit pyntbit ki
la rai ban wan phai kynthup
ïa kato kaba ujor bad la
pynbiang ïa ka bai leit bai
wan jongki.. Katba kiwei pat
kiba don sha Pune wat la
pyntip ba ki lah ban wanphai
sha ka jylla lada ki kwah,
hynrei ki la rai ban sah bad

Ym don sabut ban pynshisha halor ka jingkynnoh kiba leit
bteng ïa ka OJT tad haduh
ban da ïoh kam.

Ka MSSDS ka la ïathuh
ba ka la tohkit bniah na baroh
ki liang, ïakren ruh bad ki bor
pulit ha Pune, ki
nongmihkhmat na ka Na-
tional Valunteer Meghalaya
bad ki Seng Bhalang kiba don
ha katei ka nongbah bad la
pynlong wat da ka Video Con-
ference ruh da ka MSSDS.

Halor kine ki jingtohkit la
lap ba ym don sabut ban
pynshisha halor ki jingkynnoh
khamtam kito kiba la rai ban
bteng ïa ka jingshah pyntbit ki
la pynpaw ba ki bit ki biang
bad ym don kano kano ka
jingpynwit pynthut ïa ki ha ka
jaka ba shah pyntbit.

Ki la pynpaw ruh ka

jingsngewkhia jur ba kine ki
jingkynnoh ba khlem
nongrim ka lah ban ktah
pynban ïa ki khamtam ïoh ki
nongai kam ki tieng ban khot
bad ai kam ïa ki.

Ka MSSDS ka la pynpaw
ba ïa kitei kiba kynnoh ha ka
jingshisha la dep batai shai
naduh ba sdang halor ka
jingshah pyntbit.

Katei kaba ujor ka la jied
hi ban pyntbit ha ka Senior
Beauty & Spa Therapist
Course bad hadien ba ka la
shah jied la dep batai shai ha
ka shaphang kane ka kam.

Ïa kane ka prokram la bei
tyngka nadong shadong da ka
sorkar naduh ka bai shah
pyntbit, bai leit bai wan, bai
sah bad ka stipend kaba 4

hajar tyngka shisbnai ha ka
por ba don ha ka jingshah
pyntbit.

La pyntbit bniah nadong
shadong sha kiba tohkit bad
ka MSSDS ka la ïaid kat kum
ki lynti kiba dei ban leh ha
kaba ïadei bad kane ka
jingphah pyntbit bad ban
pynïoh kam ïa ki samla .Shwa
ïa kane la ai counselling ne
batai shai ha ki naduh ba
sdang ba kin sngewthuh bha
shaphang ka kam.

Ka MSSDS ka pyntip ruh
ba kan ïai bud dien ïa ka kam
bad lada ka lap ba ka don
kano kano ka jingpynkheiñ
ïa ki kyndon ka sorkar kan
ym map hynrei kan leh da
kaba tyngeh kat kum ki
kyndon aiñ.

pynmih da ka Division
Bench ka Chief Justice
Revati Mohite Dere bad Jus-
tice W Diengdoh hadien ka
jingbishar ïa ka mukotduma
ba mudui da u (L) bah
Kynjaimon Amse pyrshah iïa
ka NHAI bad kiwei.

U nongiasaid ka NHAI S
Sengupta ula pan por shi
taiew ban ai ïa ka affidavit
ban ai ia ki jingtip ba
khatduh sha Ïing Bishar halor
kane ka kam.

Haba ailad ïa kane ka
jingkyrpad, ka Ïing Bishar
kala bthah ba ïa ka kaiphod
dei ban aiti sha ka Registry
hashuwa ka sngi shong bishar
ban wan bad ban aiti lypa
ruh ïa ki copy sha baroh ki
liang mamla.

Ka Ïing Bishar ka la shim
khia ruh ïa kaei kaba long ba
man ïa u Anand Singh
Chauhan, ïa uba la phah ïa
ka contempt notice ha ka 20
tarik Lber 2026.

U Sengupta u pyntip ïa ka
Ïing Bishar ba u Chauhan ula
shah kem ha ka CBI ha ka 1
tarik Naitung, 2026, bad
hashuwa kane, ula shah
pynkynriah na ka PIU-
Shillong sha PIU-Hanuman
Ghat.

“Ha kano kano ka por ba
la pynlait ïa u un sa wan mih
hakhmat kane ka Ïing
Bishar” pyntip u Sengupta.
Ïa kane ka mukotduma yn sa
shong bishar biang ha ka 13
tarik Naitung, 2026.

Ap ka Ïingbishar
HC ïa ka kaiphod
thied jaka na ka

kaba don bun tam ka par
dewiong ha ka Jylla.

Haba batai ïa ka jinglong
kyrpang jong ka Jylla, u
Myntri Rangbah ula kdew ba
ka Meghalaya ka dei ka Jylla
Sixth Schedule ha kaba ka
jaka, bad ki marpoh
khyndew kiba don hapoh
mei ramew, ki dei jong ki riew
shimet, ki Kut lane ki Shnong,
bad kim dei jong ka Jylla.Ia
kane ka jinglong trai la
pynskhem da ka Iingkashari
Supreme Court ha u snem
2019, kaba pynksan ba ki
riewlum ki long trai halor ka
khyndew bad ki marpoh
khyndew, haba pynthikna
ban bud ïa ki kyndon ka
MMDR Act ban pyndonkam
ïa ki.

Ula bynrap ba ka rukom
shong kyrdan u dewiong u
long uba stang bad ba
saphriang, kumta ïa u par
dewiong la bat da ki longïing
bad ki Kur ha ka jaka jong ki
Block kiba heh kumlong long
ha kylleng ka Ri, bad kumta
ka National Model kam ïahap
satia bad kaei kaba long ba
man ha Meghalaya.

U Myntri Rangbah ula
pynpaw ba naba ka National
Green Tribunal ba don
burom kala khang ïa ka

Ka National Model kam ïahap satia bad
jingtih dewiong thliew khnai
ha Jylla ha u snem 2014, bun
bah ki longïing kiba shaniah
ha ka jingtih dewiong na ki
par kiba rit la shu ieh khlem
kam khlem jam, bad ka Jylla
kala duh bun bah pisa na ka
royalty, cess bad ka khajna.

Ula pynpaw ba ka mini-
mum concession area ba 100
hectare, bala buh ha ka Stan-
dard Operating Procedure u
snem 2021 halor ka jingbthah
ka Ministry, kala pynduh noh
ïa kiba bun ki nongbat par
kiba dei hok, naba niar eh
ban don ki par kiba heh ha
Jylla bad kim dei ruh kiba
bat da uwei u trai. Kam long
satia kaba lah ban leh lane
kaba lah ban siew, ula ong,
na ka bynta ki trai par kiba
rit ba kin hap ban leit man
ka por sha Delhi bad sha ka
Ophis ka Indian Bureau of
Mines ha Kolkata ban ioh ïa
ka jingmynjur ïa ka jingdon
u dewiong ba tang khyndiat.

Haba pynkynmaw ba ka
Ministry of Coal, ha ka
jingiakren, kala mynjur ïa ka
jingkyrpad ka Meghalaya
ban pynjynsur naduh u snem
2015, u Myntri Rangbah ula
kyrpad ba ka Sorkar Pdeng
kan pyndep ïa ka sienjam da
kaba pynmih ïa ka

jingpynbna (Notification)
hapoh ka kyndon 26 kaba ai
ïa kine ki bor sha ka Jylla,
ryngkat bad ki bor ba ïasoh
hapoh ka Mineral Concession
Rules, 1960 bad ka Mineral
Conservation and Develop-
ment Rules, 2017.Ia ka
jingthoh bad ki jingbatai ba
bniah ïa ka nongrim bad ki
bor bala pan, lah aiti sha u
Myntri ka Sorkar Pdeng.

Haba kut jong ka
jingialang, u Myntri ka
Sorkar Pdeng ula ai jingmut
ban thaw ïa ka Committee ka
ban bishar ïa kane ka kam.U
Myntri Rangbah ula pdiang
ïa kane ka jingai jingmut, bad
ïa ka committee la khmih
lynti ban sa thaw noh kham
kloi.

Haba ai khublei ïa u
Myntri ka Sorkar Pdeng
namar ka jingaipor bad ka
jingpyrkhat lang, u Myntri
Rangbah ula pynpaw ïa ka
jingkyrmen ba kane ka
sienjam kan plie ïa ka lynti
na ka bynta ki hajar tylli ki
longiing ha Jylla ba kin kamai
ïa kamai kajih kat kum ka ain
bad kaba don burom na ki
marpoh khyndew jong ki hi,
hapoh ka jingpyniaid kaba
biang bad ka jingpeitngor
jong ka khlain jong ka Jylla.

Yn pahuh um ka Lummawbah ba la treikam ka pump-
house thymmai, haduh 80,000 litar man ka sngi

Shillong, Naitung 07 : U
Chief Adviser jong u Myntri
Rangbah ka Jylla bad MLA
barim ka Mylliem Bah
Hamletson Dohling ha ka
sngi Nyngkong u la plie
paidbah ïa ka pump- house
kaba thymmai ha
Themshohnar, Lummawbah
ha ryngkat ka jingdonlang ki
Engineer ka PHE, u Rangbah
Shnong ka Lummawbah, Bah
Everest Thangkhiew, ki
Rangbah Dong bad kumjuh
ki paidbah nongshong
shnong.

Haba kren ha ka
jingïalang u Bah Hamlet u
ïathuh ba da ka jingtreikam
jong kane ka pump-house ba
thymmai ki nong shong
shnong nangne shakhmat
kin ïoh kham pahuh ka um
man ka sngi nalor ka um JJM
ba ki ju ïoh haman la ki iing.

Da kaba pyntip ruh ba
nangne shakhmat na katei ka
pump-house kan ai um
kumba 80,000 litar man ka
sngi,  u Bah Hamlet u la ong
ba ka jingseisoh jong kano

kano ka kam pynroi ha ki
shnong ki thaw ka dei da ka
jingtreilang ryngkat ryngkat
ki nongïalam shnong naduh
ka por ba u dang long kum u
nongmihkhmat paidbah bad
haduh mynta.

“Ka thong ba hakhmat
jongngi ka long ban ïohi ban
ïoh ïa ki kam pynroi ha ka
shnong ka thaw naduh ka
umbam umdih, ki lynti
syngkien, ka koit ka khiah
bad bun ki jingdonkam kiba

man ka sngi. Kine baroh kin
urlong tang lada ki
nongïalam shnong ki trei
ryngkat ryngkat,” u la ong.

Ha kane ka jingïalang la
ïoh ruh ïa ka jingken na u
Rangbah Shnong uba la
pynpaw ka jingsngewnguh ïa
u Bah Hamlet na bynta katei
ka projek kaba kongsan bad
kumjuh ïa ki ophisar ka tnad
PHE nalor ki nongïalam
shnong kiba ju trei ryngkat
ryngkat ha ki kam baroh. Dere bad Justice W Diengdoh kala pynmih

ïa ka hukum haba bishar ïa ka
mukotduma PIL halor nongdie madan.

Kat kumka affidavit u CEO ka SMB u
PK Boro, la pyntip ba yn sa sam ïa ki Cer-
tif icate of  Vending naduh ka 9 tarik
Naitung haduh 10 tarik Naitung, 2026 ha
Dhankheti-Malki, Laitumkhrah, Laban,
Barik, Lumshatsngi bad Red Cross.

Ka Board ka pyntip ba ïa ki CoV jong
ka Laitumkhrah, Dhankheti bad Malki la
dep ban pynkhreh bad la long ba la khreh
ban sam noh.

Na ka bynta ka Laitumkhrah, ka affi-

Buh jingthoh ka High Court halor ka
jingpynkhreh ka Municipal ban pynkynriah ïa

davit ka pyntip ba 86 ngut ki nongdie
madan la shem ba ki dei kiba don hok
ban ïoh shong dukan hadien ka jingleh
survey bad ka jingbishar ïa ki jingkam.

Napdeng kine, 22 yn sa pynkynriah sha
ka Municipal Parking Lot ha Dhankheti bad
64 sha ka phyllaw ka Brightwell Bungalow
kaba don marjan ka Survey of India.

Man ki dukan kin don ïa ka jingheh
ba 1.2mx1.8m bad la buh ban pyndep ïa
kane ka jingpynkynriah hapoh ka 11 tarik
Nailar 2026.Da ka jingmynjur, ïa kane ka
kam la buh ban bishar biang ha ka 13 tarik
Naitung, 2026.

Ka pump-house ba thymmai ha Lummawbah ba la plie paidbah
ha ka sngi Nyngkong. (Dur : Mawphor)

Ha ka sngi ba ar ka Behdieñkhlam

Wanrah ïa ki Deiñkhlam ha Iawmusiang, ïa ka Khnong Blai ha Loom Sooïing
Jowai, Naitung 07: Mynta
ka sngi kaba dei ka sngi ba ar
'Mulong' jong ka lehñiam
shad Behdieñkhlam ka
Seiñraij Jowai na ka liang ki
'Kmai Raij' kila leit rah ïa ki
'Deiñkhlam' na khlaw ban leit
pynshong pynthiah ïa ki ha
Iawmusiang, Jowai.

Naduh ka por mynstep u
Dolloi, u Langdoh bad ki
Waheh Wasan kila sdang ïa ka
nguh ka dem "Kñia Aitnar' ha
ka Syiem Aitnar bad ïa ki
jingpynlut pynsep baroh la leh
da u Dolloi ka Elaka Jowai, la
ïathuh ruh ba ka jingpyndep
ïa kane ka 'Kñia Aitnar' kan
long ka jingkyrkhu ïa baroh
ki khun ki hajar.

Ha kane ka juh ka sngi
baroh ki Kmai Raij kila mih
na Mynkoi Pyrdi ban
pynhiar ïa ka bom ka Bhuri,

ka tangmuri ha Biar ka Blai
bad nangne kila leit mih sha
Iawmusiang ban leit rah ïa ki
Deiñkhlam na khlaw.

Katba ha ka por janmiet
ki Kmai Raij na baroh ki dong
kynthup ïa dong Panaliar,
Dulong, Lumpyrdi ïongpiah,
Lumïongkjam, Tpep-Pale
bad Lumkyrwiang kila leit
pynshong pynthiah ïa kitei ki
Dieñkhlam ha ki jaka ba la
pynkhreh ha Iawmusiang,
katba ki Khon Raij
(Chilliangraij) hashwa ban

pynpoi ïa ka 'Khnong Blai'
haka jaka buh ha Loom
Sooïung, New Hills Jowai,
kila leit thew shwa ïa ka
jingheh ki Dieñkhlam baroh
bad kim dei ban heh ïa ka
Khnong Blai, hadien bala dep
buh ïa ka Khnong Blai
nangne baroh ki khun ka
Kmai Raij kila leit phai na
kajuh ka lynti.

La ïathuh mynta ka sngi
Mulong "la pynmih ïa ki
Deiñkhlam jong u lum pdeiñ
ka bei pun 'Tein' na Dulong,

ka bei pun 'Wet' na Panaliar,
ka bei pun 'Doh' na
Lumïongkjam bad na u lum
Pdeiñ ka Lumpyrdi, ka
Lumkyrwiang bad Tpep-Pale
kiba long ki khun ka kmai
Raij, haka por janmiet la leit
rah kumjuh ïa ka 'Khnong
Blai' jong ka bei pun 'Bom' na
u lum pdeiñ ka Khon Raij".

Lashai kaba dei ka sngi
'Musiang' ki Kmai Raij kin
leit shim ïa kitei ki
Deiñkhlam ban leit pynïeng
sha manla ki dong, katba ki
Khun Raij kin leit rah ïa ka
'Symbood Khnong' ban
pynïeng ha khlieh Chnong
(Chilliang Raij) bad ïa ka
'Khnong Blai' kin pynpoi
hapoh Sawiar, khnang ba u
Dalloi un ai pyrnah Khnong
Blai ha u Kñi Nikhla ban leh
ïa ka ñiam ka rukom.


